
Reglur um hunda- og kattahald í búsetuíbúðum 

 

1. Hunda- og kattahald er heimilt í búsetuíbúðum samkvæmt reglum þessum. 

2. Í þeim fjöleignarhúsum sem eru í eigu fleiri aðila en Búseta gilda einnig reglur viðkomandi húsfélags um 

hunda- og kattahald.     

3. Búseturéttarhafi og/eða annar afnotahafi búsetuíbúðar skal fara eftir reglum þessum og opinberum 

fyrirmælum, lögum, reglum og samþykktum viðkomandi sveitarfélags um hunda- og kattahald.   

4. Hundar og kettir mega ekki vera í sameign eða á sameiginlegri lóð nema þegar verið er að færa dýrin að 

og frá séreign.  

5. Hundar skulu alltaf  vera í taumi og í umsjá manns sem hefur fulla stjórn á þeim. 

6. Lausaganga hunda í sameign eða á sameiginlegri lóð er bönnuð. 

7. Það er skilyrði fyrir hunda- og kattahaldi að búið sé vel að dýrunum og vel sé hugsað um þau og skal þess 

ávallt gætt að þau valdi öðrum íbúum hússins ekki ama, ónæði, truflun eða óþægindum eða þeim fylgi 

óþrifnaður.   

8. Ef aðrir íbúar hússins eru með hunda- og/eða kattaofnæmi eða fælni gagnvart slíkum dýrum er heimilt að 

setja sérreglur í viðkomandi húsi til að lágmarka áhrif dýrahalds á viðkomandi og eftir atvikum banna það 

ef önnur úrræði eru ekki tæk. 

9. Brot á reglum þessum telst alvarlegt brot sem getur varðað áminningu, bann við hunda- og/eða kattahaldi 

tiltekins dýrs og/eða riftun á búsetusamningi. 

10. Ef eigandi dýrs brýtur gegn reglum þessum skal búsetufélag senda búseturéttarhafa viðkomandi íbúðar 

áminningu og afrit af henni til Búseta.  

11. Ef búseturéttarhafi ræður ekki bót þar á þrátt fyrir slíka áminningu skal tilkynna það til Búseta án 

ástæðulauss dráttar. Skal Búseti senda áminningu og boða viðkomandi búseturéttarhafa til fundar ásamt 

fulltrúa búsetufélagsins til að fara yfir málið og reyna finna lausn á því.   

12. Beri slíkur fundur ekki árangur eða búseturéttarhafi mætir ekki til slíks fundar og viðkomandi dýr veldur 

enn öðrum íbúum, einum eða fleirum, verulegum ama, ónæði eða truflun skal Búseta tilkynnt það sem 

sendir búseturéttarahafa aðra áminningu. 

13. Skal búsetufélag eða einstakur búseturéttarhafi eftir að búsetufélagið hefur sent fyrstu áminninguna alltaf 

tilkynna Búseta um brot á reglum þessum svo Búseti geti sent áminningar.  

14. Ef eigandi dýrs brýtur verulega eða ítrekað gegn skyldum sínum þrátt fyrir áminningar skal boða til 

húsfundar í búsetufélaginu. Getur búsetufélagið með auknum meirihluta lagt það til við Búseta að 

viðkomandi verði bannað hunda- eða kattahald og gert búseturéttarhafa viðkomandi íbúðar að fjarlægja 

dýrið úr húsinu. Skal boða fulltrúa Búseta á slíkan fund.  

15. Ef hundur eða köttur veldur íbúum verulegum ama, ónæði eða truflun eða eigandi dýrs brýtur verulega 

eða ítrekað gegn skyldum sínum og reglum þessum þrátt fyrir  áminningar búsetufélags og/eða Búseta 

getur Búseti bannað viðkomandi hunda- eða kattahald og gert búseturéttarhafa viðkomandi íbúðar að 

fjarlægja dýrið úr húsinu hvort sem búsetufélagið hefur samþykkt slíkt eða ekki. Sama á við í þeim 

fjöleignarhúsum sem eru í eigu fleiri aðila en Búseta hafi húsfélag í slíku húsi tekið ákvörðum í samræmi 

við lög um fjöleignarhús og/eða reglur viðkomandi húsfélags um hunda- og kattahald.       

16. Er Búseta heimilt að rifta búsetusamningi við gróf eða ítrekuð brot á reglum þessum. 

